
SKÝRSLA FORMANNS 

Þetta árið minnumst við félaga okkar sem féllu frá. Það eru þeir Árni B Árnason, Smári Jónsson Siguður 

Hermannsson, Guðmundur Tulinius, Sigurður Kristján Sigurðsson, Bragi Sigurðsson og heiðursfélagi okkar, 

Árni Jónsson Á sama tíma og við kveðjum góða félaga vottum við aðstandendum þeirra okkar dýpstu 

samúð. 

Kæru GA félagar ég vil þakka öllu samstarfsfólki, stjórnarmönnum, nefndarmönnum, starfsmönnum, 

veitingamanninum okkar og öllum þeim fjölda sem lagt hafa mikla vinnu á sig fyrir félagið sitt. Mig langar 

að þakka þeim, ásamt félagsmönnum öllum fyrir gott samstarf á starfsárinu.  Mig langar sérstaklega að 

nefna þá sem unnu mikið og óeigingjarnt starf hér og byggðu á árinu upp annan turnin hér fyrir utan og 

hafa unnið að nýbyggingunni síðan í fyrravetur ásamt ýmsu tilfallandi viðhaldi.  

Á árinu var haldi áfram að byggja upp unglingastarf félagsins og er mér mikil ánægja að segja frá því að nú 

í lok starfsárs hefur þessi hópur haldið áfram að stækka. Það eru nú fleiri ungir kylfingar hjá félaginu og 

sjáum við meira af þeim á vellinum en áður og það er mjög ánægjulegt að finna þann velvilja sem eldri 

kylfingar sýna þeim.  

Til okkar komu álíka margir gestir og árið á undan og má að einhverju leiti þakka góðu orði sem komið er á 

völlinn. Um sumarið má segja að það byrjaði seint og það voru frekar erfiðar aðstæður til að koma 

vellinum í sumarstand en með góðu starfi þá tókst það og var alla jafna mjög gott sumar til að stunda golf. 

Við áætlum að tekjur af íslenska ferðamanninum hafi verið nokkrir tugir milljóna í sumar. Stóru mótin 

okkar eiga verulegan hlut að því máli en þau sóttu fleiri hundruð manns. Þetta var sérstaklega ánægjulegt 

og vona ég að öllum sem lögðu leið sína til Akureyrar þetta sumar hafi farið héðan með góðar minningar í 

huga og bjóðum við allt þetta fólk velkomið aftur. Þetta gerir okkur kleift að halda áfram með uppbyggingu 

hér á vellinum. 

 

 



 

 

Áfram var haldið vinnu við að bæta völlinn og þar má sérstaklega nefna að áfram var haldið vinnu við 

brautir til að bæta þær. Þá sérstaklega uppbyggingu á  11. flöt og lagfæringum við 14. og 10. en þar var 

bætt í forgrín og vökvun.  Í haust var síðan farið í að gera fleiri nýja teiga á 3. braut. Nú er búið að ná að 

endurbyggja fleiri teiga og mun sú vinna halda áfram á komandi árum.  Önnur verkefni sem unnið er að er 

að auka vökvun á forgrínum og nýrri vatnslögn í miðlunarlónið, þannig að við getum frekar unnið með 

völlinn ef mjög þurrt sumar bankar aftur uppá. Einnig voru keyptar 5 rafmagns sláttuvélar og farið var í að 

leggja rafmagn um allan völl ásamt því að setja upp meira af GPS kerfi og senda sem vélarnar nota. Einnig 

vona ég að kylfingar taki vel í að nota þá stíga sem komnir eru en við erum að auka við þá á næsta sumri. 

Eins og flestir vita þá eru nú þegar stígar á öllum par 3 holum vallarins þannig að bílar eiga ekki að fara út á 

grasið þar. 

Mótahald sumarsins gekk mjög vel og hélt GA Íslandsmót golfklúbba og tók sveit okkar þátt í því. Mótið 

tókst mjög vel og gerðu bæði keppendur og GSÍ mjög góðan róm að öllu því starfi sem hér hefur verið 

unnið og ekki má gleyma þeirri auglýsingu fyrir svæðið allt sem svona mót búa til.  Kvennasveitin tók þátt í 

annarri deild og vann hana og tekur því þátt í fyrstu deild á næsta ári. Við óskum þeim innilega til hamingu 

með það. 

Önnur stór mót sumarsins gengu mjög vel og fengum við mjög ánægjulegt hrós frá þátttakendum í þeim, 

bæði fyrir umgjörð og völlinn. Akureyrarmótið í golfi var haldið snemma í júlí og Akureyrarmeistarar voru 

þau Andrea Ýr Ásmundsdóttir og Valur Snær Guðmundsson og óskum við þeim innilega til hamingju. 

 



 

 

Sá stóri áfangi er nú að nást að bygging æfingahúsnæðis er langt komin. Þökkum við öllum sem komið hafa 

að þeirri vinnu kærlega fyrir alla þá miklu vinnu sem lögð hefur verið í það. Þessar miklu byggingar sem nú 

eru að klárast væru ekki byggðar nema fyrir alla þá miklu hjálp sem við höfum fengið og það er eiginlega 

ótrúlegt hversu mikið fjöldi aðila er búinn að gera fyrir okkur. Og næsta vor mun verða gengið inn á nýjum 

stað.   

Þetta er samt mikilvægt og langar mig að nefna að þó að það hafi orðið mikil fjölgun í félaginu þá megum 

við reikna með áframhaldandi aukningu. Þess vegna verðum við að hugsa bæði um hvernig við nýtum 

rástíma sem best og hvernig við reynum að gera öllum jafnt undir höfði að komast í golf hér á sumrin. Í dag 

stefnir í að félagið fari yfir 1000 á næsta ári og við mundum gera allt sem við getum til að tryggja að 

rástímar verði til staðar fyrir alla félagsmenn. Síðan þarf umræða að vera um hversu margir eiga að vera í 

GA, en það er umræða fyrir næsta ár. 

Að lokum, vona ég að veturinn verði öllum góður, jafnt mannfólki sem golfvöllum, og við sjáumst úti á velli 

eftir rúma fjóra mánuði.  Þakka ég ykkur öllum fyrir liðið starfsár og sérstakar þakkir til starfsmanna sem 

unnu virkilega gott starf fyrir okkur á árinu sem er að klárast. 

Bjarni Þórhallsson, formaður. 

 



 

 



 

 

Skýrsla Jaðarsvallar 

Veturinn 2023/2024 var ágætur hér á Jaðri en vel tókst til að losa flatirnar við klaka en afar mikilvæg hláka 

kom í kringum 10.jan 2024 sem losaði flatirnar við klaka. Það tókst þó einungis vegna undirbúnings 

starfsmanna GA, snjór var ruddur af flötum og klaki brotinn áður en hlákan byrjaði. Þannig heppnaðist 

verkið vel og er þetta verklag sem er beitt reglulega hér yfir vetrarmánuði. 

Í brunagaddi hófst vinna við lagfæringu og betrumbótum á turninum fræga. Taka þurfti þakið af og saka 

veggina til. Gluggar  voru smíðaðir af okkur bestu  mönnum á staðnum og settir upp við bestu og köldustu 

aðstæður. 

3. maí mættu vaskir sjálfboðaliðar í dúkalagningu á flötum og má segja það sé orðið fast fyrsta verk á vorin 

til að hjálpa flötunum að reisa sig við eftir langan vetur. 

Þetta golfsumar byrjaði vægast sagt rólega en vinnudagurinn var 20.maí þar sem vel var mætt og völlurinn 

opnaði daginn eftir eða þann 21.maí.  



 

 

 Á Akureyri var meðalhiti vetrarins -2,3 stig sem er 1,8 stigum undir meðallagi áranna 1991 til 2020. Á 

Akureyri mældist heildarúrkoma í vetrarmánuðunum fjórum 237,5 mm sem er rétt umfram meðalúrkomu 

áranna 1991 til 2020. Þess ber að geta að í meðalúrkomu áranna 1991 til 2020 sem var svekkjandi fyrir 

golfarann að fá þetta mikið magn úrkomu í lok vetrar. Eins mældist mánaðarúrkoman í Apríl 46,1 mm sem 

er um 80% umfram meðalúrkomu aprílmánaðar 

áranna 1991 til 2020. Úrkoman hélt áfram sýnu 

striki og var 40% umfram meðalár yfir 

sumarmánuði. 

Þegar uppi var staðið var völlurinn í frábæru standi, 

flatirnar litu vel út má segja frá fyrsta degi þó 

sumarið góða hafi komið seint og látið bíða eftir 

sér. Það var áberandi árangur vetrarvinnu 

starfsmanna GA þegar litið er til annara grassvæða 

á Norðurlandi. 

Jaðar var afar mikið spilaður í sumar og því ber að fagna, mikil fjölgun hringja og þá helst hringja 

klúbbmeðlima. Aldrei hafa verið fleiri hringir verið spilaðir á einu golfsumri á Jaðri og gaman var að sjá að 

samt sem áður fækkaði álagssvæðum. Þar ber að fagna starfsmönnum jafnt sem klúbbmeðlimum að vinna 

saman að markmiðum og fara eftir umferðarleiðbeiningum sem settar eru upp hverju sinni. Ýmsar minni 

framkvæmdir eru einnig beint að þessum álagssvæðum og munu þær halda áfram. 

Frábær aðgerð var gerð á 11.braut og stækkun flatar. Flötin tvöfaldaðist að stærð, tjarnirnar hurfu og við 

tók skemmtilegt brautar og röffsvæði. Draumur hvers golfara semsagt. 

 

 



 

 

Áfram var unnið með slátturobota og eru alls 10 stk komnir í gagnið. Þeir slá nú meirihluta röffs á seinni 

níu, ásamt röffi á 5,6,7 og allan Dúddisen. 

Á haustmánuðum var svo notuð malbikunarvél til að leggja úr salla í stíga og tókst það með eindæmum 

vel en einu sinni áður hefur þetta verið gert og standa vonir til um að halda þeirri vinnu áfram með 

Malbikun Norðurlands. 

 

 

Þessar framkvæmdir fengu mikið lof fyrir hversu vel tókst til og verður því gaman að fara í fleiri samskonar 

verkefni. Hafin var vinna við nýtt teigasett á 3.braut sem á að klárast á vordögum. Meiri stígagerð liggur 

fyrir og verður þar byrjað á stíg meðfram 2. Og 3.braut. 

Frágangur í kringum nýja húsið okkar verður einnig á dagskrá á vordögum en þar ber helst að nefna 

hellulögn fyrir framan inngang í viðbyggingu sem mun hýsa nýja golfverlsun. 



 

 



 

 

BYGGINGARSAGA INNIAÐSTÖÐU VIÐ JAÐAR 

Vetrarvinna veturinn 23/24 fór í að undirbúa grunninn fyrir inniaðstöðuna. Starfsmenn GA í samstarfi við 

Finn Ehf. unnu mikla vinnu við þann undirbúning, færa þurfti lagnir sem lágu í Klappir ásamt því að leggja 

fjöldann allann af nýjum lögnum. 

 

 

 

 

 

 

Starfsmenn GA ásamt okkar dyggu 

sjálfboðaliðum, oftast kallaðir „fjósakallarnir“ 

sáu til þess að botnplatan væri klár undir 

einangrun og járnabindingu en við það hjálpaði 

Lækjarsel. Platan var svo steypt þann 11.jan í 

einmuna blíðu.  

Það voru GunniBerg ehf og co. ásamt Óla Gylfa 

og Jóni Thorarensen sem léku sér með 

múrskeiðina á meðan himininn sá um 

litadýrðina. 

Það var svo Lækjarsel sem sá um uppsteypu 

á kjallaranum og lauk þeirri vinnu á 

vordögum. Næst komu holplötur sem hífðar 

voru á kjallarann í apríl.  

Í lok júní var svo ílögn steypt ofan á 

holplöturnar. Við tók vinna starfsmanna GA 

við að eingangra og fylla að húsinu og var 

það gert með hléum í sumar.  

 

 



 

 

Það var svo 13. ágúst sem fyrsta stálsúlan á stálgrindinni fór upp en það voru vaskir menn BB Bygginga 

sem reistu stálgrindina ásamt starfsmönnum GA.Stálgrindin reis hratt og örugglega í ágúst og mikil prýði 

af. 

 



 

 

Þá var ekki eftir neinu að bíða með að fara klæða stálgrindinda. Verktakar frá Akurberg ehf sáu svo um 

þann part en þeir sjá einnig um glugga og hurða ísetningu ásamt frágangi á flasningum. 

 

 

 

 

 

 

 

 

 

 

 

 

 

 



 

 

Í september byrjun var hafist við að undirbúa byggingu viðbyggingar sem á að hýsa nýjan aðalinngang og 

golfverslun. Áfram voru það starfsmenn GA sem hjóluðu í verkið og undirbjuggu grunninn undir steypu. 

Þegar þarna var við komið, komu BF Byggingar og unnu að frágangi á plötu fyrir steypu ásamt því að reisa 

viðbygginguna og hefur það verk tekist afar vel. 

 

 

 

 

 

 

 

 

 

 

 

 



 

 

Það er því óhætt að segja að viðbyggingin hafi rokið upp í haustlægðunum.  

 

 

 

 

 

 

 

 

 

 

 

 



 

 

Á meðan BF Byggingar unnu hörðum höndum að byggingu  viðbyggingar þá hófst innivinnan við 

uppsetningu aðstöðu fyrir golfhermana. Sjálfboðaliðarnir okkar létu ekki skorast undan og smíðuðu 

golfhermabúrin eftir teikningu frá Trackman á meðan Rafeyri sá um að koma rafmagninu á sinn stað. 



 

 

SKÝRSLA ARCTIC OPEN NEFNDAR  

Arctic Open mótið fór fram dagana 20.-22. júní og má sjá nefndarmeðlimi hér fremst í skýrslunni. Helstu 

samstarfsaðilar mótsins voru Icelandair, Skógarböðin og FootJoy á Íslandi. Við hjá GA viljum þakka 

þessum sérstaklega fyrir stuðninginn ásamt öðrum samstarfs- og styrktaraðilum. Alls voru 285 

þátttakendur í Arctic Open í ár og varð orðið uppselt í mótið fljótlega eftir mótið 2023 og algjör 

metþáttaka. Veðurspáin hafði ekki verið staðarhöldurum hliðholl í aðdraganda mótsins en er óhætt að 

segja að veðurspáin á Akureyri sé að mörgu leyti lík golfhringjum kylfinga, maður býst við einu og fær 

eitthvað allt annað. Veðrið var til friðs á keppnisdögum og kíkti miðnætursólin á keppendur á seinni 

keppnisdegi og vakti mikla gleði og undrun kylfinga. Alls voru 52 erlendir kylfingar sem tóku þátt í mótinu 

í ár og komu þeir frá Bandaríkjunum, Kanada, Frakklandi, Þýskalandi, Írlandi, Mexíkó og Englandi. Einn af 

þessum fjölmörgu erlendu kylfingum sigraði höggleikinn án forgjafar á samtals einu höggi yfir pari 

vallarins. Völlurinn var í flottu standi þegar mótið hófst og eiga vallarstarfsmenn stórt hrós skilið fyrir þátt 

sinn í því. 

Opnunarhátíð mótsins var eins og árið á undan á fimmtudegi og var mikið um kylfinga upp í golfskála 

þegar opnunarhátíðin hófst klukkan 11:00. Boðið var upp á smárétti frá Jaðar Bistro og drykki og mættu 

um 100 keppendur og nutu vel. Á lokahófinu var síðan gríðarlega mikil stemming en Björn Bragi sá um 

veislustjórn og tók gítarinn til að loka kvöldinu ásamt gestasöngvara úr starfsliði GA og var gleðin svo 

sannarlega við völd á laugardagskvöldinu. 

 Í ár var boðið upp á viskísmökun á fyrsta teig frá 

Ballantine‘s sem var nýjung á mótinu, kakó, stroh 

og soðið brauð slær síðan alltaf í gegn á 14. teig 

og pylsurnar frá Kjarnafæði-Norðlenska á 

föstudeginum eru svo algjör gulrót í þá veislu sem 

Arctic Open er fyrir keppendur og mótshaldara.  



 

 

Líkt og undanfarin ár var keppt í f jórum flokkum en það eru opinn flokkur án forgjafar, með forgjöf, 

konur án forgjafar og 55 ára og eldri án forgjafar. Einnig var keppt í liðakeppni meðfram mótinu þar sem 

fjórir kylfingar mynda saman lið og þrjú bestu skorin hvorn dag gilda. Í sigurliðinu í ár voru þau Björn Þór 

Guðmundsson, Christopher Hovan, Sam McGuinnes og Tómas Aron Kjartansson. Inga Lillý Brynjólfsdóttir 

varð Arctic Open meistari 2024 með 86 punkta en mikil spenna var um sigurinn og varð Sigurjón Fannar 

Sigurðsson í öðru sæti með 85 punkta og Björn Þór Guðmundsson tryggði sér síðan þriðja sætið með 78 

punkta. James Wilson vann höggleikinn á 143 höggum og Ólafur Auðunn Gylfason vann höggleik 55 ára 

og eldri á 147 höggum. Það var hún Anna Jódís Sigurbergsdóttir sem vann höggleik kvenna á 165 höggum 

en þetta var annað árið í röð sem hún vinnur mótið og í fimmta sinn á síðustu sex árum.  

Arctic Open nefndin vill þakka fyrir mótið í ár og þeim fjölmörgu sjálfboðaliðum sem hjálpuðu til við að 

hafa mótið eins glæsilegt og það var en töluverð vinna liggur á baki að halda mót af þessari stærðargráðu. 

Ár eftir ár er lögð mikil vinna á sig af sjálfboðaliðum og starfsfólki GA við að halda Arctic Open og er alltaf 

jafn gaman þegar vel lukkast. Við hlökkum til Arctic Open 2025 sem verður fertugasta Arctic Open mótið 

og er vinnan við að finna teiggjafir og skemmtikrafta langt komin og er von á frábæru móti. Uppselt er í 

mótið á næsta ári og er von á fjölda erlendra kylfinga sem gerir mótið enn skemmtilegra en tæplega 50 

erlendir kylfingar eru skráðir og hlökkum við til að taka á móti þeim og öðrum gestum í júni 2025.  

 



 

 



 

 

SKÝRSLA KVENNANEFNDAR  

Gríðarlegur áhugi er hjá konum á öllum aldri að byrja í golfi og finnur kvennanefnd GA fyrir þeim áhuga 

þar sem færri komast að en vilja í það skipulagða spil sem boðið er upp á.  

Sú breyting varð á frá fyrri árum að spiluð voru tvö „vön/óvön“ sem áður hafði verði þrjú skipti en í stað 

boðið upp á skemmtigolf þar sem konur þurftu sjálfar að bóka sig á rástíma. Að öðru leiti var skipulagið 

það sama, þ.e. kvennaspil, hatta- og pilsamót GA sem og haustferð kvennagolfsins.  

Í kvennanefnd GA eru sex konur sem starfa hver í tvö ár í senn. Í nefndinni voru Guðrún Sigurðardóttir, 

Lísbet Hannesdóttir, Ragnheiður Júlíusdóttir, Hanna Magnúsdóttir, Guðný Björg Jensdóttir og Kristín 

Hilmarsdóttir. Fráfarandi nefndarkonur eru Einrún Ósk Magnúsdóttir, Líney Björk Jónsdóttir og Erla Hrund 

Friðfinnsdóttir og þökkum við þeim fyrir samstarfið. 

Fyrsta kvennaspilið fór fram þriðjudaginn 28. maí en þá var spilað með Texas Scramble fyrirkomulagi, þar 

sem vön og óvön voru paraðar saman. Áhersla er lögð á að vanari golfkonur kenni þeim óvanari að 

umgangast völlinn og grunnreglur golfsins. Í þessu spili er alltaf mjög góð þátttaka og hollin fylltust hratt. 

Engin úrslit eru skráð en eftir spilið var samverustund í golfskálanum þar sem dregið var úr skorkortum og 

konurnar gæddu sér á gómsætri súpu frá Jaðar Bistro. Það skapaðist nokkur umræða vegna 

fjöldatakmörkunar í þetta spil og því þyrfti að skoða hvort hægt sé að fá fleiri rástíma að ári. 

Kvennaspil númer tvö var fyrirhugað þann 25. júní en vegna mistaka var því miður bókað yfir þann tíma 

sem okkur var ætlaður í Golfboxinu. Við neyddumst því til að fresta spilinu og fór það fram síðar um 

sumarið.   

 

 

 



 

 

Hið stórskemmtilega Hatta- og pilsamót var haldið fimmtudaginn 18. júlí en mótið hefur verið einn af 

hápunktur sumarsins í kvennagolfinu. Spiluð var punktakeppni með forgjöf en ræst var út af öllum teigum 

á  seinni níu holum Jaðarsvallar. Veitt voru verðlaun fyrir fyrstu þrjú sætin auk þess sem veitt voru 

nándarverðlaun á par 3 holum, næst holu á 10. braut í öðru höggi, næst miðlínu á 16. braut auk þess sem 

veitt voru verðlaun fyrir fæstu púttin. Konurnar voru hver annarri glæsilegri í kjólum og pilsum og 

skemmtu sér afskaplega vel. Eftir mótið var samvera á Jaðar Bistro þar sem staðarhaldarar báru á borð 

frábærar veitingar að vanda.  

Næst var komið að kvennaspilinu sem þurfti að fresta í júní en það fór fram mánudaginn 29. júlí. Spilað 

var fjögurra manna texas á fyrri níu holum Jaðarsvallar auk þess sem við settum upp skemmtilegar vipp- 

og púttþrautir. Allar konurnar mættu á sama tíma og ef þær voru ekki að spila á vellinum voru þær í 

þrautabrautinni sem var tilraun til að láta konurnar allar klára á svipuðum tíma. Að venju var gleðistund 

að Jaðar Bistro eftir spilið þar sem veittar voru viðurkenningar. 

Þann 6. ágúst prófuðum við nýtt fyrirkomulag í kvennaspilinu. Við hvöttum konur í klúbbnum til að skrá 

sig saman í Golfboxinu á fyrri níu holum Jaðarsvallar til að spila tveggja manna Texas með sérstökum 

áskorunum á hverri holu. Við fyrsta teig var karfa með áskorunum, einni fyrir hverja holu. Það reyndist 

mörgum konum erfitt að fá tíma í Golfboxinu á svipuðum tíma þennan seinnipart en við ákváðum samt að 

halda okkar striki og birtum síðar þrautirnar á fésbókarsíðu hópsins þannig að þær sem ekki fengu tíma 

gætu prófað síðar. Þessar áskoranir voru af ýmsum toga, slá upphafshögg „örvhent“, slá upphafshögg 

með sykurpúða, púttað með skaftinu, upphafshögg og öll önnur högg á einni af brautunum með annarri 

hendi o.fl.  

 

 



 

 

Haustferð kvennagolfsins var laugardaginn 24. ágúst. Um vorið hafði nefndin ákveðið að spilað yrði á 

Siglufirði en þar sem völlurinn var ekki í góðu ástandi var staðarvali breytt og lá leiðin á Lundsvöll þar sem 

við nutum gestrisni Sigríðar og Péturs. Spiluð var punktakeppni, tvisvar sinnum níu holur og létu konurnar 

ekki slæma veðurspá aftra sér þátttöku. Veðrið var mun betra en spáð hafði verið og reyndist ferðin hin 

mesta skemmtun. Að móti loknu var verðlaunaafhending í Stekk og lambalæri og eftirréttir runnu ljúflega 

niður áður en haldið var heim á leið  

Fyrirtæki bæjarins hafa sýnt frábæran stuðning við kvennagolfið og vel hefur gengið að fá vinninga vegna 

viðburða sem við höfum staðið fyrir. Margir aðilar lögðu lið við öflun vinninga, en þau fyrirtæki sem hafa 

lagt okkur lið eru m.a. Skógarböðin, Abaco, Greifinn, Íslandsbanki, Rexín,  Vorhús, Halldór úrsmiður, Olís 

og margt fleira og eru þeim færðar góðar þakkir fyrir. 

Kvennanefndin þakkar fyrir samstarfið við Golfklúbbinn á Akureyri sem og Jaðar Bistro en starfsfólk hefur 

verið boðið og búið við að leggja þessu frábæra starfi lið. 

 



 

 



 

 

SKÝRSLA KAPPLEIKJANEFNDAR 

Mótahald sumarsins 2024 gekk vel og var góður fjöldi af keppendum sem tók þátt í golfmótum á vegum 

GA í sumar. Fjöldi mótshringja í ár var 4.160 sem sem er það næst mesta frá því að talningar hófust 2014. 

Opnunarmót Jaðarsvallar var haldið 1. júní og tóku 44 kylfingar þátt í því. Völlurinn kom þokkalega undan 

vetri en var aðeins seinna í gang en sumarið 2023 sem var einstaklega frábært sumar. Síðasta mót 

sumarsins var svo Bændaglíma GA sem haldin var 28. september en 32 kylfingar tóku þátt í því og voru 

bændur sumarsins þeir Benedikt Guðmundsson og Jón Heiðar Sigurðsson og fór það svo að lið Badda 

Guðmunds fór með öruggan sigur úr býtum. Bændur næsta árs voru tilkynntir en það eru þeir Hreiðar Ædi 

Gíslason sem fer fyrir rauða liðinu og Siguróli Magni Sigurðsson sem fer fyrir bláa liðinu, það verður hart 

barist næsta haust en Bændaglíman er áætluð 6. september sem er töluvert fyrr en undanfarin ár og 

vonumst við til þess að ná að fylla þetta bráðskemmtilega mót. 

Arctic Open mótið var á sínum stað í júní og voru keppendur þar 285 sem er metþáttaka, nánar má lesa um 

Arctic Open mótið í skýrslu Arctic Open nefndar. 

Akureyrarmótið var haldið í byrjun júlí og voru 134 keppendur skráðir til leiks. Valur Snær Guðmundsson 

varð Akureyrarmeistari í fyrsta sinn þegar hann sigraði meistaraflokk karla sannfærandi á samtals 7 

höggum yfir pari. Í kvennaflokki vann Andrea Ýr sinn fimmta titil þegar hún sigraði með miklum yfirburðum 

á samtals 16 höggum yfir pari.  

 

 



 

 

Golfklúbbur Akureyrar hélt tvö Íslandsmót í sumar en í lok júní var Íslandsmót golfklúbba í flokki 18 ára og 

yngri svo Íslandsmót golfklúbba í meistaraflokki karla í lok júlí. Á Íslandsmóti unglinga var GA með þrjár 

sveitir hér á Jaðarsvelli og náði u18 drengjasveitin okkar 2.sæti eftir tap í úrslitaleik á móti GKG, u16 

drengjasveitin endaði í 5. sæti eins og u18 stúlknasveitin okkar. 

Íslandsmót golfklúbba var haldið síðustu helgina í júlí, efsta deild karla þar sem GA var með öfluga sveit 

sem endaði í 2.sæti í mótinu í fyrra. Strákarnir okkar náðu ekki að bæta árangur sinn frá því í fyrra en 

enduðu í 4. sæti á mótinu í ár sem er flottur árangur hjá strákunum og verður gaman að fylgjast með 

þeim á næsta ári í efstu deild. 

 

 

 

 

 

 

 

 

 

 

 

 

Eins og svo oft áður voru mörg stórmótin haldin þegar líða tók á sumarið og má þar helst nefna Icewear 

bombuna, Hjóna- og parakeppni Icelandair og GA, Höldur/Askja Open og Opna FJ/Titleist mótið. Eins og í 

fyrra voru kylfingar yfir 200 í þremur af þessum mótum eða 208 í Icewear bombunni og Hjóna- og 

parakeppninni og 212 í Höldur/Askja Open. Marka þessi mót alltaf vissan hápunkt í mótahaldi GA ár 

hvert og er mikil tilhlökkun hjá fólki fyrir þessum mótum. Nú þegar er orðið fullt í Arctic Open 2025 og 

eins og venjan er þá er uppselt í Hjóna- og parakeppnina.  

 



 

 

Í september tóku boðsmótin við eins og undanfarin ár en þau eru haldin fyrir fyrirtæki sem styrkja starf 

okkar í GA og gengu mótin mjög vel. Þá héldu einnig körfuknattleiksdeild Þórs og handknattleiksdeild KA 

sín styrktarmót þar sem spilað var Texas Scramble golf. Vel var mætt í bæði mót eða 132 í styrktarmót 

KA og 130 í styrktarmót Þórs.  

Við hjá Golfklúbbi Akureyrar erum gríðarlega stolt af mótahaldi okkar og höfum við undanfarin ár getað 

státað okkur af því að halda mörg af fjölmennustu og eftirsóknarmestu golfmótum landsins. Ár eftir ár er 

uppselt í Arctic Open og Hjóna- og parakeppnina ásamt því að selst hefur upp í Höldur/Askja Open 

undanfarin ár. Það er ekki sjálfsagt að halda svona stór og flott mót og ekki væri það hægt nema með 

stuðning þeirra fjölmörgu styrktaraðila og sjálfboðaliða sem leggja lóð sín á vogarskálar mótahalds GA og 

þökkum við þeir kærlega fyrir. Komin eru drög af mótaskrá 2025 og er ljóst að það verður ekkert gefið 

eftir í mótahaldi á Jaðarsvelli og stefnum við að sjálfsögðu á að Jaðarsvöllur haldi sessi sínum sem einn 

vinsælasti og flottasti keppnisvöllur landsins.  

 

 



 

 

Tölfræði mótshringja 



 

 



 

 

 

 
 

 
 

 
 

 
 

 
 

 
 

Meistaraflokkur karla Hringur 1 Hringur 2 Hringur 3 Hringur 4 Samtals 

Valur Snær Guðmundsson 75 72 76 68 291 

Lárus Ingi Antonsson 74 79 73 74 300 

Örvar Samúelsson 73 78 81 72 304 

Meistaraflokkur kvenna Hringur 1 Hringur 2 Hringur 3 Hringur 4 Samtals 

Andrea Ýr Ásmundsdóttir 77 72 76 75 300 

Kara Líf Antonsdóttir 84 93 83 72 332 

Lilja Maren Jónsdóttir 82 84 82 88 336 

1. flokkur karla Hringur 1 Hringur 2 Hringur 3 Hringur 4 Samtals 

Ólafur Kristinn Sveinsson 83 80 80 75 318 

Elvar Örn Hermannsson 83 79 79 78 319 

Ísak Kristinn Harðarson 76 89 80 75 320 

1. flokkur kvenna Hringur 1 Hringur 2 Hringur 3 Hringur 4 Samtals 

Björk Hannesdóttir 78 90 89 79 336 

Eva Hlín Dereksdóttir 86 87 86 81 340 

Halla Berglind Arnarsdóttir 81 93 80 91 345 

2. flokkur karla Hringur 1 Hringur 2 Hringur 3 Hringur 4 Samtals 

Finnur Bessi Finnsson 84 89 86 77 336 

Jón Heiðar Sigurðsson 85 86 82 84 337 

Ingi Torfi Sverrisson 83 89 82 89 343 

2. flokkur kvenna Hringur 1 Hringur 2 Hringur 3 Hringur 4 Samtals 

Ragnheiður Björnsdóttir 89 104 91 91 375 

Lísbet Hannesdóttir 89 95 94 98 376 

Guðrún Karítas Finnsdóttir 95 96 97 98 386 

3. flokkur karla Hringur 1 Hringur 2 Hringur 3 Hringur 4 Samtals 

Daniel Sam Harley 99 87 92 86 364 

Sigurður Pétur Ólafsson 93 99 86 92 370 

Egill Anfinnsson Heinesen 87 90 100 93 370 

Helgi Gunnlaugsson 92 93 89 96 370 

Úrslit úr Akureyrarmóti 2024 

3. flokkur konur Hringur 1 Hringur 2 Hringur 3 Hringur 4 Samtals 

Linda Rakel Jónsdóttir 104 104 100 109 417 

Þórunn Sigríður Sigurðardóttir 109 117 108 118 452 

4. flokkur karlar Hringur 1 Hringur 2 Hringur 3 Hringur 4 Samtals 

Stefán Sigurður Hallgrímsson 98 96 97 98 389 

Ragnar Snædahl Njálsson 104 91 101 102 398 

Stefán Bjarni Gunnlaugsson 97 105 94 102 398 

4. flokkur konur Hringur 1 Hringur 2 Hringur 3 Hringur 4 Samtals 

Embla Sigrún Arnsteinsdóttir 110 108 101 106 425 

Páley Borgþórsdóttir 111 119 105 108 443 

Karlar 50 + Hringur 1 Hringur 2 Hringur 3 Samtals 

Ólafur Auðunn Gylfason 78 78 71 227 

Konráð Vestmann Þorsteinsson 81 74 75 230 

Jón Birgir Guðmundsson 80 81 79 240 

Karlar 70+ Hringur 1 Hringur 2 Hringur 3 Samtals 

Birgir Ingvason 81 77 82 240 

Heimir Jóhannsson 87 80 78 245 

Rúnar Tavsen 89 88 86 263 

Konur  50+ Hringur 1 Hringur 2 Hringur 3 Samtals 

Þórunn Anna Haraldsdóttir 89 90 89 268 

Guðrún Sigríður Steinsdóttir 93 88 88 269 

Unnur Elva Hallsdóttir 92 93 86 271 

Birgittta Guðjónsdóttir 86 90 95 271 

5.flokkur karlar Hringur 1 Hringur 2 Hringur 3 Hringur 4 Samtals 

Kristinn H. Ásmundsson 114 109 113 103 439 

Ágúst Jón Aðalgeirsson 115 118 117 101 451 

Ómar Pétursson 122 126 106 107 461 

14 ára og yngri Hringur 1 Hringur 2 Hringur 3 Samtals 

Egill Örn Jónsson 74 82 66 222 

Arnar Freyr Viðarsson 70 80 74 224 

Baldur Sam Harley 73 83 78 234 



 

 

SKÝRSLA ÞJÁLFARA 

Samskipti – Virðing – Viðhorf – Metnaður 

Sumarið fauk hratt frá keppniskylfingum á mótaröðum GSÍ síðasta sumar, en það var varla haldið mót án 

þess að keppt væri í miklu roki eða blásið af sökum veðurs, okkar grjóthörðu keppendur létu það ekki 

koma í veg fyrir góða mætingu í mót og árangur í unglingaflokkum.   

Unglingaflokkar 

Í unglingaflokkum vorum við með 18 verðlaun í einstaklingskeppnum.  Alls urðu íslandsmeistaratitlar fjórir 

talsins í unglingaflokkum og verðlaunasætin 10 talsins í öllum íslandsmótum sumarsins. 

Bryndís Eva var með sex verðlaun í sjö mótum og og vann tvö þeirra. Hún varð íslandsmeistari í höggleik í 

flokki 15-16 ára og stigameistari.   

Veigar var með sex verðlaun í sex mótum og sigraði fimm þeirra. Hann varð íslandsmeistari í höggleik og 

holukeppni í flokki 17-18 ára og stigameistari.   

Valur Snær hafnaði í öðru sæti í íslandsmótinu í höggleik og holukeppni 17-18 ára. 

Meistaraflokkur Kvenna 

Andrea Ýr, Bryndís Eva og Kara Líf tóku þátt í íslandsmótinu í höggleik í sumar.  Andrea hafnaði í 10.sæti, 

Bryndís í 18.sæti og Kara í 35.sæti. 

Andrea og Bryndís tóku þátt í íslandsmótinu í holukeppni og komst Andrea í gegnum niðurskurðinn en datt 

úr leik í 1.umferð.  

Kvennalið GA vann 2.deild kvenna og keppir því í 1.deild á næsta ári. 

Meistaraflokkur karla 

Alls voru níu leikmenn sem tóku þátt í íslandsmótinu í höggleik í karlaflokki og fjórir náðu niðurskurði. 

Veigar hafnaði í 18.sæti, Tumi Kúld í 21.sæti, Mikael Máni í 41.sæti og Óskar Páll í 54.sæti. 

Enginn náði niðurskurði í íslandsmótinu í holukeppni. 

Karlasveit GA hafnaði í 4.sæti í 1.deild karla. 

 

 

 

 

 



 

 

 

Akureyrarmeistarar 

Akureyrarmeistarar í ár eru Valur Snær Guðmundsson og Andrea Ýr Ásmundsdóttir 

Lið sem unnu til verðlauna fyrir hönd GA í sumar 

12 ára og yngri sveit, 1.sæti; Kristófer Áki, Bjarki Þór, Jóakim Elvin, Embla Sigrún, Snæbjörn, Andri Mikael. 

14 ára og yngri piltar, 3.sæti; Arnar Freyr, Ágúst Már, Baldur Sam, Egill Örn. 

18 ára og yngri piltar, 2.sæti;  Heiðar Kató, Ólafur Kristinn, Ragnar Orri, Valur Snær, Veigar 

Mfl kvenna 2.deild; 1.sæti.  Lið skipað Andrea Ýr, Kara Líf, Bryndís Eva, Björk, Lilja Maren. 

Þjálfarar GA þakka stjórn og framkvæmdarstjóra fyrir gott samstarf og stuðning á árinu sem er að líða. 

Einnig færum við skrifstofustjóra, verta og vallarstarfsmönnum þakkir fyrir gott samstarf.   

Við viljum svo þakka félagsmönnum GA fyrir veittan skilning og stuðning gagnvart öllum þeim sem hjá 

okkur æfa. Það er mikils virði fyrir okkar kylfinga þegar félagsmenn okkar eru stoltir af þeirra árangri og 

hvetja þau áfram. Einnig er gott fyrir okkar yngstu iðkendur að hafa ömmu og afa ímyndir í öllum hornum 

klúbbsins, þetta er hlýtt umhverfi sem krakkarnir alast upp í.  

Áfram GA fjölskyldan! 

 

 

 

 

 

 

 



 

 


